Skipulags- og byggingarnefnd


75. fundur skipulags- og byggingarnefndar Hveragerðisbæjar var haldinn þriðjudaginn 6. nóvember 2007, kl. 17:00 á skrifstofu bæjarins að Sunnumörk 2. Á fundinn voru mætt Eyþór H. Ólafsson, Róbert Hlöðversson, Guðrún Friðriksdóttir, Eyjólfur K. Kolbeins, sem mætti í forföllum Kristínar Dagbjartsdóttur og Guðjón B. Hálfdánarson mætti í forföllum Antons Tómassonar. Ennfremur sátu fundinn Ármann Ægir Magnússon, fulltrúi fatlaðra, Snorri Baldursson, slökkviliðsstjóri og Guðmundur F. Baldursson skipulags-  byggingarfulltrúi, sem skráði fundargerð í tölvu.

Eyþór H. Ólafsson formaður nefndarinnar setti fund og bauð fundarmenn velkomna. Engar athugasemdir voru gerðar við fundarboðun. Eftirfarandi mál voru tekin fyrir:

1. Bitruvirkjun, frummatsskýrsla.
Lögð fram frummatsskýrsla framkvæmdaraðila (OR) vegna fyrirhugaðrar Bitruvirkjunar í Sveitarfélaginu Ölfusi og Grímsnes- og Grafningshreppi, ofan við vestanverðan Reykjadal.  Skýrslan er lögð fram skv. lögum um mat á umhverfisáhrifum nr. 106/2000 m.s.br. og er byggð á matsáætlun um Bitruvirkjun, sem samþykkt var af Skipulagsstofnun með athugasemdum dags. 4/12/2006.  Skýrslan er unnin af  verkfræðistofunni VSÓ Ráðgjöf, dagsett í ágúst 2007. Frestur til að gera athugasemdir við skýrsluna er til 9/11/2007.

Skipulags- og byggingarnefnd gerir eftirfarandi athugasemdir við frummatsskýrsluna:  

1. Framkvæmdasvæðið er gríðarstórt eða samkvæmt frummatsskýrslunni um 285 ha.  Svæðið er í aðalskipulagi Sveitarfélagsins Ölfus, skilgreint sem ,,Opið óbyggt svæði” og sem ,,Vatnsverndarsvæði II, grannsvæði vatnsbóla”. Svæðið er auk þess á Náttúruminjaskrá en þar segir  ,,Hengilssvæðið, Ölfushreppi, Grafningshreppi, Árnessýslu. (1) Vatnasvið Grændals, Reykjadals og Hengladala ásamt Marardal og Engidal norðan Húsmúla. Að sunnan liggja mörk um Skarðsmýrarfjall, Orrustuhól og Hengladalsá að Varmá. (2) Stórbrotið landslag og fjölbreytt að jarðfræðilegri gerð, m.a. jarðhiti”.  Rík ástæða er því til að hlífa svæðinu fyrir stórfelldum framkvæmdum.

2. Að mati nefndarinnar er Hengilssvæðið eitt mikilvægasta útivistarsvæðið (óspillta) á Íslandi, einkum vegna fjölbreytileika þess, auðvelt aðgengi að því og nálægð við þéttbýlasta svæði landsins.  Öll breyting á núverandi yfirbragði svæðisins dregur úr gildi þess sem útivistarsvæði fyrir þá sem njóta vilja óspilltrar íslenskrar náttúru í öllum sínum fjölbreytileika.  Í frummatsskýrslunni er í rauninni komist að sömu niðurstöðu en í niðurlagi 29. kafla segir ,, að áhrif Bitruvirkjunar á núverandi ferðaþjónustu og útivist verði talsverð”  Þá er ekki litið til þeirrar skerðingar sem framkvæmdin hefur á þá framtíðarmöguleika, sem svæðið býður upp á í ferðamannaþjónustu.

3. Samkvæmt frummatsskýrslunni er vatnsþörf fullbyggðrar virkjunar um 120 l/sek. Myndir í skýrslunni, af stefnum grunnvatnsstrauma á svæðinu, sýna að neysluvatn Hveragerðinga kemur að hluta til frá virkjunarsvæðinu.  Að mati nefndarinnar er ekki gerð fullnægjandi grein fyrir áhrifum vatnstöku fyrir virkjunina á vatnból Hvergerðinga.

4. Samkvæmt frummatsskýrslunni hefur mengun, sem bundin er við  framkvæmdatíma virkjunarinnar, óveruleg áhrif á yfirborðsvatn og þar sem niðurrennslisholur virkjunarinnar verði fóðraðar niður fyrir grunnvatnsstrauma muni afrennsli frá virkjuninni hafa óveruleg áhrif á grunnvatn á svæðinu. Nefndin telur að ekki sé tekið nægjanlegt tillit til  mengunarhættu sem fylgir virkjunarframkvæmdunum og rekstri virkjunarinnar s.s vegna umferðar og fráveitu. Í þessu sambandi telur nefndin að ekki sé með fullnægjandi hætti sýnt fram á að framkvæmdin spilli ekki gæðum neysluvatns í Hveragerði.  Bent er á að vatnsbólin eru einungis í um 4,5 km fjarlægð frá virkjunarsvæðinu. Ennfremur er bent á að niðurdæling affallsvatns frá  Hellisheiðarvirkjun hefur enn ekki skilað fullnægjandi árangri.

5. Á virkjunarsvæðinu eru vinsælar göngu- og reiðleiðir, sem þar hafa verið um  aldir.  Samkvæmt frummatsskýrslunni munu yfirborðslagnir þvera reiðleið á svæðinu og verður því  að finna henni nýjan stað ef af framkvæmdum verður. Að mati nefndarinnar spilla fyrirhugaðar framkvæmdir eða a.m.k. draga verulega úr gæðum göngu og reiðleiða á svæðinu.  

6. Í frummatsskýrslunni er komist að þeirri niðurstöðu að framkvæmdin hafi í för með sér allnokkra aukningu á hljóðstyrk á svæði, sem annars getur talist kyrrlátt svæði.  Áhrifin eru þó talin bundin við framkvæmdasvæðið. Nefndin bendir á að í nútíma þjóðfélagi er kyrrð, ekki síst í ósnortinni náttúru, eftirsóknarverð gæði.  Vegna reiðleiða á svæðinu má einnig benda  á að hestar eru mjög viðkvæmir fyrir hávaða.

7. Samkvæmt frummatsskýrslunni eru áhrif framkvæmdarinnar á loftgæði óveruleg en áhrif hennar á lykt metin veruleg. Að mati nefndarinnar er lykt einn þáttur loftgæða. Nefndin bendir á nýlegar fréttir í fjölmiðlum um loftmengun í Reykjavík frá Hellisheiðarvirkjun vegna brennisteinsvetnis (H2S). Þá veldur brennisteinsvetni einnig áfalli á einstaka málmtegundir sem getur dregið verulega úr endingartíma raftækja.  Vegna nálægðar svæðisins við Hveragerði (u.þ.b. 5 km) og vegna þess að norðanátt er ríkjandi vindátt á svæðinu þá er staðsetning virkjunarinnar af þessum sökum að mati nefndarinnar mjög óhagstæð Hvergerðingum.

8. Framkvæmdasvæðið er svo til í túnfæti bæjarins og fjölmargir ferðaþjónustuaðilar í Hveragerði og nágrenni eiga beinna hagsmuna að gæta í þessu máli.  Nefndin telur að framkvæmd sem þessi þurfi mun meiri undirbúning, rannsóknir og kynningu og telur að marka þurfi heildar stefnu um jarðhitanýtingu á Hellisheiðar- og Hengilssvæðinu áður en lengra verður haldið í virkjanaframkvæmdum. Þannig verður nauðsynleg sátt um málið best tryggð.
Afgreiðsla: Nefndin er sammála um að hér sé um að ræða framkvæmd sem muni hafa veruleg skaðleg áhrif á möguleika Hveragerðis og nágrennis sem íbúða- og ferðamannasvæðis og leggst því alfarið gegn framkvæmdinni. 
2. Dalsbrún 17-19, parhús, umsókn um byggingarleyfi.

Málið var á dagskrá 74. fundar nefndarinnar.

Sótt er um byggingarleyfi fyrir parhúsi með innbyggðum bílskúrum.

Umsækjandi er  Halldór Höskuldsson, kt. 280662-5509, Vötnum Ölfusi, 801 Selfoss.

Umsókn er dagsett: 19/10/2007.

Meðfylgjandi eru lagfærðir aðaluppdrættir eru dagsettir: 01/11/2007.

Byggingarefni: Timbur.

Stærðir:  Nýbygging:   272,2m2, 1.076,8m3.  Lóðarstærð: 840,0m2.

Leyfilegt nýtingarhlutfall lóðar skv. deiliskipulagi:  0,40

Nýtingarhlutfall lóðar skv. aðaluppdráttum:  0,33

Aðalhönnuður er Stefán Jörundsson kt. 230145-7099.
Afgreiðsla:  Leiðrétta skal brúttóstærðir á aðaluppdrætti. Nefndin samþykkir erindið að öðru leyti.

3. Smyrlaheiði 46, einbýlishús, umsókn um byggingarleyfi.

Sótt er um byggingarleyfi fyrir einbýlishúsi með sambyggðum bílskúr.

Umsækjandi er  Sigfús Þór Sigurjónsson, kt. 210976-4269, Heiðmörk 35, 810 Hveragerði

Umsókn er dagsett: 23/10/2007.

Meðfylgjandi aðaluppdrættir eru dagsettir: 16/10/2007.

Byggingarefni: Timburhús

Stærðir:  177,1m2, 565,3m3.  Lóðarstærð: 926,4m2.

Leyfilegt nýtingarhlutfall lóðar skv. deiliskipulagi: 0,30

Nýtingarhlutfall lóðar skv. aðaluppdráttum: 0,19.

Aðalhönnuður er Guðjón Þ. Sigfússon, kt. 020162-3099.

Húsið fer 35sm út fyrir byggingarreit að suð-vestanverðu.  Samþykki lóðarhafa lóðarinnar Smyrlaheiði 48 er meðfylgjandi.

Afgreiðsla: Handslökkvitæki vantar í anddyri.  Erindið samþykkt að öðru leyti samhljóða.

4. Smyrlaheiði 47, einbýlishús, umsókn um byggingarleyfi.

Sótt er um byggingarleyfi fyrir einbýlishúsi með sambyggðum bílskúr.

Umsækjandi er  Ö.R.Tréverk ehf, kt. 680297-2079, Austurmörk 7, 810 Hveragerði.

Umsókn er dagsett: 31/10/2007.

Meðfylgjandi aðaluppdrættir eru dagsettir: 17/10/2007.

Byggingarefni: Steinsteypa.

Stærðir:  226,8m2, 932,4m3.  Lóðarstærð: 849,9m2.

Leyfilegt nýtingarhlutfall lóðar skv. deiliskipulagi: 0,30.

Nýtingarhlutfall lóðar skv. aðaluppdráttum: 0,27.

Aðalhönnuður er Erlingur Ingvason, kt. 280152-4399.

Afgreiðsla: Í byggingarlýsingu vantar upplýsingar um hurðabreiddir.  Erindið að öðru leyti samþykkt samhljóða.

5. Smyrlaheiði 54, einbýlishús, umsókn um byggingarleyfi.

Sótt er um byggingarleyfi fyrir einbýlishúsi með sambyggðum bílskúr.

Umsækjandi er  Ólafur Gíslason, kt. 101180-3799, Laufskógum 3, 810 Hveragerði.

Umsókn er dagsett: 23/10/2007.

Meðfylgjandi aðaluppdrættir eru dagsettir: 22/10/2007.

Byggingarefni: Timbur.

Stærðir:  220,4m2, 871,9m3.  Lóðarstærð: 746,1m2.

Leyfilegt nýtingarhlutfall lóðar skv. deiliskipulagi: 0,30.

Nýtingarhlutfall lóðar skv. aðaluppdráttum: 0,30.

Aðalhönnuður er ES Teiknistofan, Kjartan Ólafur Sigurðsson, kt. 121066-5809.

Húsið fer 129sm út fyrir byggingarreit að suð-vestanverðu.  Samþykki lóðarhafa lóðarinnar Smyrlaheiði 56 er meðfylgjandi.

Afgreiðsla: Erindið samþykkt samhljóða.

6. Lyngheiði 16, bílgeymslu breytt í íbúðarrými, fyrirspurn.

Lögð fram fyrirspurn um hvort leyft verði að breyta notkun bílskúrs, sem sambyggður er við íbúðarhúsið að Lyngheiði 16, í íbúðarrými í samræmi við meðfylgjandi grunnmynd gerða af  Teiknistofunni Kvarða.

Fyrirspyrjandi er Maron Bergmann, kt. 221155-5139, Lyngheiði 16, 810 Hveragerði.  

Erindið er dagsett: 22/10/2007.

Afgreiðsla: Nefndin leggst ekki gegn breytingunum.

7. Kambahraun 42, viðbygging, umsókn um byggingarleyfi.

Sótt er um byggingarleyfi fyrir viðbyggingu við norðurhlið íbúðarhúss. Einnig lagðar fram reyndarteikningar af innra skipulagi  íbúðar og bílskúrs.

Umsækjandi er Ari Ísberg, kt. 310564-4199, Kambahrauni 42, 810 Hveragerði.

Umsókn er dagsett: 31/10/2007.

Meðfylgjandi aðaluppdrættir eru dagsettir: 31/10/2007.

Byggingarefni viðbyggingar er timbur en íbúðarhúsið er byggt úr steinsteyptum einingum.

Stærðir:

   Viðbygging:

    2,8m2,      7,4m3.

   Eldri bygging: 
156,2m2,  523,5m3.

   Bílskúr:

 50,3m2,   176,0m3.

   Samtals:  
            209,3m2,  706,9m3.

Lóðarstærð: 817,3m2. Nýtingarhlutfall lóðar skv. aðaluppdráttum: 0,26.

Aðalhönnuður er Tekton, Þorleifur Eggertsson, kt. 040163-4849.

Afgreiðsla: Nefndin bendir á að íbúðin uppfyllir ekki ákvæði 103.10 gr. byggingarreglugerðar um björgunarop á svefnherbergjum og fer því fram á að úr því verði bætt.  Nefndin samþykkir erindið að öðru leyti.

8. Dalsbrún 5-7, fyrirspurn um byggingarreit.

Lögð fram fyrirspurn um hvort bílskúrar á lóðinni Dalsbrún 5-7 megi fara 50sm út fyrir byggingarreit til suðurs í samræmi við meðfylgjandi afstöðumynd gerða af Artictect, dags. 27/10/2007.

Fyrirspyrjandi er  Ö.R.Tréverk ehf, kt. 680297-2079, Austurmörk 7, 810 Hveragerði. 

Fyrirspurnin er dagsett: 02/11/2007.

Afgreiðsla: Nefndin samþykkir að bílskúrar norðan megin götu við Dalsbrún megi fara allt að 50 sm út fyrir byggingarreit lóða.

9. Klettahlíð 12, utanhúsklæðning o.fl. umsókn um byggingarleyfi.

Sótt er um byggingarleyfi fyrir utanhúsklæðningu á íbúðarhúsið Klettahlíð 12 af tegundinni Weber.term XM frá Flotlögnum ehf, skv. nánari lýsingu á umsóknareyðublaði. Meðfylgjandi er tæknisamþykki fyrir efnið frá EOTA.

3 gluggar í eldri hluta hússins verða einnig endurnýjaðir.
Umsækjandi er Valgerður Magnúsdóttir, kt. 230154-2609, Klettahlíð 12, 810 Hveragerði.

Umsókn er dagsett: 01/11/2007.

Afgreiðsla: Nefndin bendir á að við endurnýjun á gluggum svefnherbergja skal gætt að því að ákvæðum byggingarreglugerðar um björgunarop sé framfylgt.  Nefndin samþykkir erindið samhljóða.

Fleira ekki gert og fundi slitið kl. 18:42.

Næsti fundur verður haldinn 20. nóvember nk. kl. 17:00.

Eyþór H. Ólafsson (sign)

Róbert Hlöðversson (sign)

Guðjón B. Hálfdánarson (sign)
Guðrún Friðriksdóttir (sign)
 

Eyjólfur K. Kolbeins (sign)

Ármann Ægir Magnússon (sign)
Snorri Baldursson (sign)

Guðmundur F. Baldursson (sign)

